
"Djoi ina Nkumundjeyi olekolaki dilanga basi motshi, andi okaaki Bona 
onandi onda dikinda mbo, Onoimedya atophitanaki, aye ati lomo londa 
diiyo ... lolango lomboyotshumyama shene, apha one mbo, Isho 
tombolanga Nkumundjeyi, aye andi mele otolangaki, l'andi osokolaki 
Bona onandi ina andi diyala bolambo bonda bembe bendiso."

(Joani 3:16, 1 Joani 4:10)

Bona aolishola dina dinda ishe
Aki betsho enda elu enda Nkumu Yeso akitaka, isho yokaka baoi bakiandi 
atephelaka ele Apha mbo, "Ndolishola dina dindawe ele bele bekiwe 
ankaaka m'atei anda basi motshi; iyo baki bandawe ko we onkaakiyo, la 
iyo baolumba djoi dindawe ... Apha enda ekila, basi motshi batokeyi, aye 
emi ikeyaka, la bane baoleya mbo, We onsokolaki. Emi ndoleneya djoi 
dindawe ko ndokuta yaeneyiko inda lolango londawe lokiwe andokaka, 
loyali nda betema bendiyo, la emi ndulamaki nda betema bendiyo."

(Joani 17:6,25-26)

Basi Kilisto bayadi ditombolaka Apha djoi inda Kilisto
"Luteyaka Apha endiso elunga; andi otokomanyaki inda isho dikita 
bokitshwa bonda bakidiyami banda iyani. Andi ototshongolaki ma 
mpamba enda widima, ko andi otolekyaki nda waphemelo bonda Bona 
onandi bondokandi lolango; tolamba eshikwelo endiso ma bolungu 
bonandi o la ephophyelo enda bembe."

(Kolosai 1:12-14)

"Bosanga bokiandi asangaka bok'one mbo, Nkumundjeyi aotokaya lomo 
londa diiyo, la lomo lone ole ele Bona bonandi. Bonto bondoyadi la Bona 
ale la lomo; bonto bophoyadi la Bona ona Nkumundjeyi aphokatshi lomo. 
Nsholokotela baoi bane ina inyo yeya mbo, Toyadi la lomo londa diiyo, 
ish'ane tombimedya dina inda Bona ona Nkumundjeyi."

(1 Joani 5:11-13)

Yeso Ayadi Bosoka Nkumundjeyi



Bona ona Nkumundjeyi
Nkumu Yeso ayadi Bona ona Nkumundjeyi. Ndjambi o menge ondisholaki
djoi diko na ntandu enda Yolodana. "Aki Yeso winamaka, andi aolola 
phwaphwa ma ashi, ko phalaka, loola lodiphwaki ... la djoi diotephelama 
ma loola mbo, Bona onami one bondokemi lolango, ndoshashala el'andi."

(Mateu 3:16-17)

Nkumundjeyi aoluta dikokomya djoi diko nda wina boki Yeso 
aphaningwaka nd'oso onda baeki banandi nda bokoto. "Dikongo ina 
ngedingedi indakukaki, ko phalaka, baoloka lolaka m'atei anda dikongo 
mbo, One bona onami bondokemi lolango, andi aonshashadya phala; 
lookodyakandi." (Mateu 17:5)

Bona okiako nd'oso on'angolelo ena Ndjei
Isho tomboka baoi baki Nkumu Yeso asangelaka Ishe ayandi: "Apha, 
boshidi bokoka; memyaka Bona ondawe inda Bona ondawe dikomemya ...
emi okomemyaki na motshi la emi oshidiyaki bolimo bokiwe ankaaka 
bona emi dikamba. Ko etambene, we Apha, memyakemi la we la ditombya
dikimi la we nd'oso ona motshi itotongama ... Apha emi nanga mbo, Baiko
bakiwe ankaaka bayali l'emi etenyephoko mpene ekulamalomemi, inda iyo
yena ditombya dinami dikiwe ankaaka, djoi inda we ondokaki lolango 
nd'oso on'angolelo ena ndjei."      (Joani 17:1,4-5, 24)

Ditombya dinda Bona
a) Bona ... "ale diwanya dina Nkumundjeyi endophenye nda baisho; ale 
nsomi enda etongelo eumela."

(Kolosai 1:15)

b) Bona ... "ayadi ephetelo enda ditombya dinandi, la esangelo enda bophu
bonandi." 

(Ebelo 1:3)

c) Nkumundjeyi ... "otongaki djomba diumela m'el'andi ... la boloko onda 
djomba diumela ditongamaki m'el'andi o la djomba ile nda loola o la 
djomba dile na motshi ... djomba diuma ditongamaki na mpamba enandi la
diko ditongamaki djoi inandi."

(Ebelo 1:2, Kolosai 1:16)

d) Bona ... "Ayadi dikataka djomba diumela la lolaka lonandi lona 
mpamba."

(Ebelo 1:3)

e) "Akiandi ashidiyaka eokyelo en'embe nko andi menge, andi aolulama 
nda lo londa bolomi londa Botombyami nd'adiko."

(Ebelo 1:3)

f) Nkumundjeyi okitshaki Bona "Bokitshwa onda djomba diumela ... la 
andi ayadi nd'oso onda djomba diumela ... djoi inda Elodyelo enda bya 
eshashalaki yulama el'andi."

(Ebelo 1:2, Kolosai 1:17,19)

g) "Djoi inda Bona andi osangaki ayandi, We Ndjambi, bokala bondawe 
bona Nkumu bokotshikala botshwako, botshwako, ingondjwa indawe inda 
waphemelo ile ingondjwa inda dilonga."

(Ebelo 1:8)

Nkumundjeyi osokolaki banto djoi inda Bona bonandi
Aki Bona bonandi ayakaka, Nkumundjeyi andi mele osokolaki banto djoi 
dinandi. Nkumu Yeso andi mele osangaki ayandi. "Emi oyakaki nda dina 
dind'Apha."

(Joani 5:43)

"Nkumundjeyi ondoyaki ditephelaka ele baapha nda tompudi eusa nda 
betsho beki oso m'ele basangi, nda esuka enda dikeki diko, andi otephelaki
ele isho m'ele Bona."

(Ebelo 1:1)

"Apha aphokandoli bonto, ko andi aolesa ekandolelo euma ele Bona, inda 
banto baumela baphiki Bona shenda ephikiyo Apha. Bonto bophophiki 
Bona and'aphophiki Ishe ondosokolaki."

(Joani 5:22, 23)

Nkumundjeyi osokolaki Bona onandi in'andi diyala bosukako 
bond'asi motshi
Bosako bond'olotshi bona Nkumundjeyi boyadi "djoi inda Bona ona 
Nkumundjeyi, ondotshwaki nda iyekele inda bounu nda iyotshi inda 
Davidi, la ondotshumyamaki mbo, Bona ona Ndjambi nda iyedi ina 
Nyuma end'Etshuka, la mpamba enda wetshwelo ma bewedi, Yeso Kilisto,
Nkumu endiso."

(Romo 1:1-4)


